
ISHLAB CHIQARISH SIKLINI 
QISQARTIRISHNING IQTISODIY 
SAMARADORLIGI

Odina Nabiyevna Tuychiyeva
Farg‘ona politexnika instituti “Iqtisodiyot” kafedrasi dotsenti 

Nazarova Latofat Toirjon qizi
Farg‘ona politexnika instituti “Iqtisodiyot” kafedrasi assistenti

Annotatsiya: Maqolada ishlab chiqarish muddati va uni qisqartirishning ahamiyati o‘rganilgan, ishlab chiqarish siklini 
baholash ko‘rsatkichlari, ishlab chiqarish siklini tahlil qilish usullari borasida fikr yuritilgan, ishlab chiqarish siklini qisqarti-
rishning korxona samaradorligiga ta’siri masalalari ko‘rib chiqilgan, amaliy tavsiyalar berilgan.

Kalit so‘zlar: Ishlab chiqarish sikli, muddati, parallellik koeffitsiyenti, ishlab chiqarish siklining tig‘izlik koeffitsiyenti, uzliksi-
zlik koeffitsiyenti, aniqlilik koeffitsiyenti.
Abstract: The article examines the duration of the production cycle and the importance of its reduction, examines the indi-
cators for evaluating the production cycle, methods for analyzing the production cycle, examines the impact of reducing 
the production cycle on the efficiency of the enterprise, and gives practical recommendations.

Key words: production cycle, duration, parallelism coefficient, production cycle density coefficient, continuity coefficient, 
accuracy coefficient.
Аннотация: В статье исследуется продолжительность производственного цикла и значение его сокращения, рас-
сматриваются показатели оценки производственного цикла, методы анализа производственного цикла, изучены 
вопросы влияния сокращения производственного цикла на эффективность деятельности предприятия, даны 
практические рекомендации.

Ключевые слова: производственный цикл, продолжительность, коэффициент параллелности, коэффициент плот-
ности производственного цикла, коэффициент непрерывности, коэффициент точности.

K I R I S H
Bugungi kunda rivojlanishning innovatsion yo‘liga o‘tish, ilm-fan yutuqlarini ishlab chiqarishga samarali 

qo‘llash, yangi texnologiyalardan keng foydalanish iqtisodiy o‘sish jadalligi, davlatning jahon hamjamiyatidagi 
raqobatbardoshligini, ularning iqtisodiy xavfsizligi hamda jahon iqtisodiyotiga teng huquqli integratsiyalashu-
vchi darajasini belgilab beradi. O‘zbekiston–2030 strategiyasida mamlakatimiz iqtisodiyotining yuqori sur‘atlar 
bilan o‘sib borishini ta’minlash, buning uchun mavjud barcha imkoniyatlarni safarbar etishga qaratilgan vazi-
falar belgilab berildi. Ana shu strategiyaamalga oshirish doirasida davlatimiz rahbari tomonidan 2024-yilda 
qo‘shilgan qiymatni 45 foizdan oshirish, tannarxni 15 foizga kamaytirish, sanoatda 7 foiz o‘sishni ta’minlash, 
yirik tarmoqlarda  tannarxni 20 trln so‘mga, debitor qarzdorlikni 8 trln so‘mga kamaytirish vazifasi belgilab berildi 

Qo‘yilgan vazifalarni bajarish orqali yuqori о‘sish sur‘atlarini ta’minlashga har bir korxonada innovatsion 
jarayonlarni faollashtirish, koxonalarning iqtisodiy ko‘rsatkichlarini yaxshilash, daromadlarini ko‘paytirish orqali 
erishiladi. Ushbu natijalarga erishish esa materiallar va xom ashyoni tejab-tergab sarflashni, dastgohlar va 
uskunalardan yaxshiroq foydalanishni, xodimlarning ish unumdorligini oshirishni, ishlab chiqarish muddatlarini 
qisqartirishni, mehnatni tashkil etish holatini yaxshilashni kо‘zda tutadi. Kо‘rsatib о‘tilgan omillarning barchasi 
ishlab chiqarish samaradorligiga erishish tushunchasiga birlashadi. 

Korxona faoliyatining samaradorligi kо‘p jihatdan ishlab chiqarish jarayonini qanday tashkil etilishiga 
bog‘liq. Ishlab chiqarishni tashkil etishga quyidagi talablar qо‘yiladi:

●	 xususiy jarayonlar о‘rtasida uzluksizlikni ta’minlash;

●	 ishlab chiqarish quvvatlarida zaruriy proporsionallikni ta’minlash;

●	 mehnat buyumlarining samarali harakatini yо‘lga qо‘yish;

●	 ishlab chiqarish vositalaridan va ishchi kuchidan samarali foydalanib bir maromda mahsulot ishlab 
chiqarishni ta’minlashga erishish;

●	 ishlab chiqarish jarayonida xarajatlar iqtisodiga erishish.

Ishlab chiqarishni samarali tashkil etishning muhim omillaridan biri sarflanadigan vaqtni qisqartirish hisobla-
nadi. Ishlab chiqarish muddatini qisqartirish korxona iqtisodiyotiga bevosita ta’sir kо‘rsatadi, xususan aylanma 
mablag‘larga talab kamayadi, ularning aylanish tezligi oshadi, asosiy vositalardan foydalanish darajasi oshadi, 
ishlab chiqariladigan mahsulotlar hajmi ko‘payadi, ishlab chiqarishga sarflanadigan xarajatlarni pasayishiga 
olib keladi. Bundan tashqari, qisqa ishlab chiqarish sikli ishlab chiqarish tuzilmasining moslashuvchanligining 
belgisidir, bu esa bozor sharoitidagi o‘zgarishlarga tezda javob berishga imkon yaratadi. 

Shunday ekan tadqiqot mavzusi dolzarb bо‘lib, uni o‘rgansh amaliy ahamiyat kasb etadi.

A D A B I Y O T L A R  S H A R H I
Ishlab chiqarish sikli va uni qisqartirish masalalari bo‘yicha bir qator olimlar ilmiy tadqiqotlar olib bor-

ganlar. Xususan, Rossiyalik olimlar N.I.Novitskiy, V.P.Pashuto, L.M.Sinitsa, O.G.Turovets, R.A.Fatxuddinov,  
A.K.Fedenlar o‘z asarlarida ishlab chiqasrish sikliga ta’rif berganlar, sikl tarkibiga kiruvchi elementlarni izohlag-
anlar, ushbu ko‘rsatkichga ta’sir etuvchi omillar va uni qisqartirish yo‘nalishlarini yoritganlar. 

L.M.Sinitsa fikriga ko‘ra, “ishlab chiqarish sikli deganda xom ashyo, materiallar ishlab chiqarish uchun 
ishga tushirilgan paytdan boshlab tayyor mahsulot to‘liq ishlab chiqarilgunga qadar kalendar davri tushuniladi. 
Ishlab chiqarish siklining davomiyligi ishlab chiqarish dasturlarini ishlab chiqishda, tugallanmagan ishlab chiqa-
rish hajmini aniqlashda, ishlab chiqarishni moddiy qo‘llab-quvvatlash jadvallarini ishlab chiqishda va ishlab 
chiqarishni tezkor tayyorlashda qo‘llaniladi” [3].

O.G.Turovets “Ishlab chiqarish sikli deganda ma’lum bir mahsulot turini ishlab chiqarish uchun zarur 
bo‘lgan vaqt ichida ma’lum bir tarzda tashkil etilgan asosiy, yordamchi va xizmat ko‘rsatish jarayonlari majmuasi 
tushuniladi. Ishlab chiqarish siklining eng muhim xususiyati uning davomiyligi hisoblanadi. Ishlab chiqarish 
siklining davomiyligi-bu xom ashyo yoki asosiy material tayyor mahsulotga aylanadigan kalendar davri yoki 
har qanday ishlab chiqarish jarayonining boshlanishi va tugashi o‘rtasidagi vaqt oralig‘i. Siklning davomiyligi 
kalendar kunlari yoki soatlarida ifodalanadi. Ishlab chiqarish sikliga texnologik, boshqaruv, transport va ombor 
operatsiyalari, tabiiy jarayonlari va tanaffus vaqtlari kiradi” deb ta’rif bergan [4].

O‘zbekistonlik olimlardan S.G.Kalendaryova, A.Ortiqov, Yu.S.Shokirova, M.S Ashurovlar ham ishlab chiqa-
rish samaradorligini oshirishda ishlab chiqarish muddani qisqartirishning ahamiyatini asoslash borasida izla-
nishlar olib borganlar. Xususan, S.G.Kalendaryova “Ishlab chiqarish siklining davomiyligi – bitta mahsulotni 
yoki ushbu mahsulotlarning partiyasini ishlab chiqarish jarayonining boshlanishi va tugashi o‘rtasidagi kalendar 
vaqt oralig‘i. Ishlab chiqarish siklining tuzilishi ikkita asosiy elementdan iborat - ishlab chiqarish vaqti va ishdagi 
tanaffuslar. Ishchi davr (texnologik sikl) sikl davomiyligining asosini tashkil etadi” degan fikrni ilgari suradi [2].

Y.S.Shokirova., M.S Ashurov fikriga ko‘ra “ Ishlab chiqarish sikli xom-ashyoning ishlab chiqarishga uzati
lishi va tayyor mahsulot ishlab chiqarishning kalendar vaqtida ifodalangan jarayonlar to‘plamidir” [1].

Yuqoridagi izlanishlarda asosan ishlab chiqarish muddati tushunchasi mazmuni yoritilgan, uning tarkibi, 
tuzilmasi, ishlab chiqarish siklini qisqartirishga ta’sir etuvchi omillar, ishlab chiqarish siklini qisqartirishning 
ahamiyati umumiy tarzda o‘rganilgan. Lekin, yuqoridagi barcha ishlardaishlab chiqarish muddatlarini tahlil 
qilish uslubiyoti, texnologik siklni qisqartirishga yo‘naltirilgan tadbirlarning iqtisodiy samaradorligini va ularni 
joriy etishning korxona yakuniy natijalariga ta’sirini aniqlash masalalariga e’tibor qaratilmagan. 

T A D Q I Q O T  M E T O D O L O G I YA S I
Ushbu maqolaning nazariy va uslubiy asosini iqtisodiy adabiyot hamda ilmiy maqolalar, iqtisodchi 

olimlarning ishlab chiqarish jarayonlarini vaqtda tashkil etush masalalari bo‘yicha izlanishlari tashkil etadi. Tad-
qiqot jarayonida umumiqtisodiy usullar bilan bir qatorda ma’lumotlarni tizimlash bo‘yicha maxsus yondashuvlar, 
ya’ni taqqoslash, nazariy va amaliy materiallarni jamlash hamda tizimli tahlil kabi usullar qo‘llanilgan. 

T A H L I L  V A  N A T I J A L A R
Turli olimlarning fikrlarni umumlashtirib xulosa qilish mumkinki, ishlab chiqarish sikli mahsulot birligi yoki 

to‘plamini ishlab chiqarish davomida amalga oshirilgan barcha asosiy va yordamchi jarayonlarga sarflangan 
hamda tanaffuslarlar vaqtining kalendar kunlarda ifodalangan davomiyligidir.

Ishlab chiqarish sikli tarkibi quyidagi vaqtlardan tashkil topadi:

■	 Buyumni tayyorlash bilan bog‘liq texnologik operasiyalarni bajarishga sarflangan vaqt (texnologik sikl) 

■	 Yordamchi operasiyalarni bajarishga sarflangan vaqt, y a’ni detal va bo‘g‘inlarni transpartirovka qilishga 
sarflangan vaqt, mahsulotlarni hisobga olish va taxlashga sarflanga vaqt, mahsulot sifati ustidan nazorat 
uchun sarflangan vaqt va hakazo.

■	 Tabiiy jarayonlar vaqti ya’ni mahsulot xususiyatini mehnat ishtirokisiz o‘zgartirish vaqti. Masalan, 
shaklga solinayotgan detallarni quritish, bo‘yalgan detallarni quritish vaqtlari.

■	 Ishlab chiqarish jarayoni davomida yuzaga keladigan tanaffuslar vaqti. Bunda mehnat ta’siri kuzatil-
maydi, lekin ishlab chiqarish jarayonlari tugallanmagan. Tanaffuslar reglamentlashtirilgan y a’ni korxona 
ish tartibi bilan bog‘langan ushbu korxonada ishlab chiqarishni tashkil etish xususiyatlari bilan bog‘langan 
tashkiliy texnik tanaffuslar ajratiladi. Ishlab chiqarish siklining dastlabki uchta tashkil etuvchilari ishlab 
chiqarish siklining ishchi davri deyiladi. 

Ishlab chiqarish siklining davomiyligi ishlab chiqarish jarayonining samara- dorligini baholash ko‘rsat-
kichlaridan biridir. Uning qisqarishi rejalashtirilgan davrda ko‘proq mahsulot ishlab chiqarish va masshtab 
samaradorligini olish, bozorda katta ulushni egallash va raqobatchilarga nisbatan barqaror bozor pozitsiyasini 
ta’minlash, korxonaning aylanma mablag‘lari aylanishini tezlashtirish va rejalashtirilgan davrda katta miqdordagi 
yalpi foyda olish, mahsulotni ishlab chiqarish va ishlab chiqarishga kiritilgan sarmoyani to‘liq qaytarib olish va 
daromad olish ehtimolini oshirish, tugallanmagan ishlab chiqarish bilan bog‘liq mablag‘lar darajasini pasaytirish 
va ishlab chiqarish rentabelligi ko‘rsatkichini yaxshilashni ta’minlaydi.

Fikrimizcha, ishlab chiqarish siklini aniqlash quyidagilar uchun zarur:

●	 ishlab chiqarish hajmini aniq rejalashtirish;

●	 ishlab chiqarish bosqichida ishlab chiqarish obektlarining harakatlanish jadvalini shakllantirish;

●	 tugallanmagan ish hajmini belgilash;

●	 aylanma mablag‘lar miqdorini hisoblash;

●	 buyurtmalarni bajarish muddatini aniq belgilash.

Korxonaning to‘liq ishlab chiqarish siklini bilib, ichki rejalashtirish jarayonlarini hech qanday muammosiz 
amalga oshirish mumkin. Shu bilan birga, asosiy vazifa ushbu ko‘rsatkichning davomiyligini maksimal darajada, 
ammo oqilona chegaralarda qisqartirish hisoblanadi. Ushbu harakat quyidagi maqsadlarni ko‘zlaydi:

●	 aylanma mablag‘lar hajmini kamaytirish;

●	 mablag‘lar aylanmasining davomiyligini kamaytirish;

●	 xom ashyo va tugallanmagan mahsulotlar saqlanadigan omborxonalarga bo‘lgan ehtiyojni kamaytirish;

●	 asosiy fondlarning ish sifatini oshirish;

●	 tayyor mahsulot tannarxini pasaytirish.

Ishlab chiqarish siklining barcha tarkibiy qismlarining davomiyligini qisqartirish resurslarni sezilarli darajada 
tejashga olib keladi, bu esa kompaniya foydasining o‘sishiga bevosita ta’sir qiladi.

Mahsulot ishlab chiqarish sikli davomiyligini qisqartirish uni tahlil qilishni talab qiladi. Ishlab chiqarish siklini 
tahlil qilish quyidagilarni aniqlash uchun asos bоladi:

●	 ishlab chiqarish jarayonlarining uzluksizligi, texnologik intizomga rioya qilish darajasini baholash;

●	 asosiy va aylanma fondlardan foydalanish darajasini baholash;

●	 ishlab chiqarishni tashkil etishning ilg‘or usullaridan foydalanish darajasiga baho berish;

●	 mehnatni ilmiy tashkil etish holatini о‘rganish;

●	 yordamchi va xizmat kо‘rsatuvchi bо‘linmalarning faoliyatini baholash.

Ishlab chiqarish davomiyligini tahlil qilishda quyidagi ko‘rsatkichlardan foydalanish tavsiya etiladi: sikl 
davomiyligi (Ts); parallellik koeffitsiyenti (Kpar); sikllik koeffitsiyent (Ks); ishlab chiqarish siklining tig‘izlik koeffitsi-
yenti (Kt); yo‘qotishlar koeffitsiyenti (Kyo‘q); uzluksizlik koeffitsiyenti (Kuz-siz) va boshqalar.(1-jadval)

№ Ko‘rsatkich Hisoblash formulasi

1 Ishlab chiqarish sikli 
davomiyligi

Ts = ((Tt/y + Ttex)Kpar + Ttab + Tyor + Ttash)Kkal

Tish/ch – tayyorlovchi-yakunlovchi vaqt, soat.
Ttex -texnologik sikl davomiyligi(ketma-ket harakat turida) soat;.
Kpar -parallelik koeffitsiyentni;.
Ttab -tabiiy jarayonlar vaqti, soat;
Tyor -yordamchi jarayonlar vaqti, soat;
Ttash -tashkiliy texnik tanaffuslar vaqti, soat;
Kkal -kalendarlik koeffitsiyenti.

2
Ishlab chiqarish siklining 
tig‘izlik koeffitsiyenti (Kt) 
Kпл = 1 bo‘lishi talab etiladi)

Ttex

Ti/ch
Ktig = ,

Ttex – texnologik sikl davomiyligi (soat, min, sekund);
Ti/ch – ishlab chiqarish sikli davomiyligi (soat, min, sekund).

3
Parallellik koeffitsiyenti 
(Kpar) (Kpar = 1 bo‘lishi talab 
etiladi)

Tpar

Tk-ket
Kpar = ,

Тpar – parallel harakat turida ishlab chiqarish sikli davomiyligi (soat, min, sekund);
Тk-ket – ketma ket harakat turida ishlab chiqarish sikli davomiyligi) (soat, min, sekund)

4
Aniqlilik koeffitsiyenti (Kaniq) 
(Kaniq = 1 bo‘lishi talab 
etiladi)

Ttr

Ti/ch
Kaniq = ,

Ттr – transport operatsiyalari davomiyligi (soat, min, sekund;
Ti/ch – ishlab chiqarish sikli davomiyligi (soat, min, sekund).

5 Uzluksizlik koeffitsiyenti 
(Kuz-siz)

Tish

Ti/ch
Ktig‘ = ,

Tish – ish vaqti davomiyligi (soat, min, sekund); 
Ti/ch – ishlab chiqarish sikli davomiyligi (soat, min, sekund).

6 Yo‘qotishlar koeffitsiyenti 
(Kyo‘q)

Tyo‘q

Ti/ch
Ktig‘ = ,

Tish – ish vaqtidan yo‘qotishlar davomiyligi (soat, min, sekund); 
Ti/ch – ishlab chiqarish sikli davomiyligi (soat, min, sekund).

Ushbu ko‘rsatkichlarni hisoblash asosida ishlab chiqarish sikli davomiyligini qisqartirish yo‘nalishlarini bel-
gilash mumkin. 

Tadqiqot davomida ishlab chiqarish siklini qisqartirish yo‘nalishlari o‘rganib chiqildi. Fikrimizcha, ishlab 
chiqarish siklini qisqartirishda uning tarkibiga kiruvchi har bir tarkibiy element alohida ko‘rib chiqilishi zarur. 

Ishlab chiqarish siklini kamaytirishning asosiy yo‘nalishlari:
■	 Texnologiyani takomillashtirish. 
■	 Ko‘proq samarali uskunalar, asboblar, texnologik jihozlardan foydalanish.
■	 Ishlab chiqarish jarayonlarini avtomatlashtirish va moslashuvchan integratsiyalashgan jarayonlarni 

qo‘llash.
■	 Ishlab chiqarishning ixtisoslashuvi va kooperatsiyasi.
■	 Oqimli ishlab chiqarishni tashkil etish.
■	 Xodimlarning moslashuvchanligi (ko‘p funktsionalligi). 
■	 Jarayonlarning samarali logistikasi. 
■	 Ishlab chiqarish siklining davomiyligiga ta’sir qiluvchi boshqa ko‘plab omillar.

Texnologik siklining davomiyligini quyidagi ikki usulda kamaytirish mumkin:

1.	 Mavjud texnologik jarayonlarni takomillashtirish orqali. Texnologik jarayonlarni takomillashtirish 
deganda ularni kompleks mexanizatsiyalash va avtomatlashtirish, tezkor islov berish rejimlarini joriy 
etish (masalan, tezlik va kuch bilan kesish, qizdirib shtamplash), operatsiyalar konsentratsiyasini 
ta’minlash ko‘zda tutiladi. Operatsiyalar konsentratsiyasi ko‘p asbobli va ko‘p buyumli ishlov berish yoki 
bir nechta turli xil texnologik operatsiyalarni bitta ish siklida birlashtirishni ifodalaydi.

2.	 Ishlab chiqarilgan mahsulot konstruksiyasini takomillashtirish orqali. Xususan mahsulot konstruksi-
yasini bo‘g‘in va mayda yig‘ish birliklariga ajratish ularni parallel yig‘ish imkoniyatini yaratadi.

Nazorat operatsiyalari vaqtini qisqartirishga ularni mexanizatsiyalash va avtomatlashtirish, boshqarishning 
ilg‘or usullarini joriy etish, texnologik va nazorat operatsiyalarini bajarish vaqtini aniq belgilash orqali erishiladi. 
Siklning ushbu davrida amalga oshiriladigan tayyorgarlik va yakuniy ish vaqti, ayniqsa uskunalarni sozlash 
vaqti ham kamaytirilishi kerak. 

Tabiiy jarayonlarning davomiyligi ularni tegishli texnologik operatsiyalar bilan almashtirish orqali kamayadi. 
Masalan, ba’zi bo‘yalgan qismlarning tabiiy qurishi jarayonining yuqori chastotali tok maydonida induksion 
quritish bilan almashtirilishi natijasida ushbu jarayon davomiyligining 5-7 marotaba qisqartirishga erishish 
mumkin. 10-15 kun yoki undan ko‘proq davom etadigan i qismlarning tabiiy qurishi o‘rniga, ko‘p hollarda termik 
pechlarda issiqlik bilan quritsh bir necha soat davomida ajarilishi mumkin.

Operatsiyalararo tanaffuslar vaqti mehnat buyumlarining ketma-ket harkat turidan parallel ketma-ket va 
undan keyin parallel harakat turiga o‘tkazilishi natijasida sezilarli darajada kamayishi mumkin. Shuningdek, 
uni ixtisoslashtirilgan ustaxonalar va bo‘limlarni tashkil etish orqali kamaytirish mumkin. Ishlab chiqarishni turli 
bosqichlarining hududiy yaqinlashishini ta’minlash, y a’ni sex va bo‘limlarni jarayon ketma ketligida joylashtirish 
bo‘limlar orasidagi harakat yo‘nalishlarini sezilarli darajada qisqartirishga imkon beradi va bu o‘z navbatida 
tashishga sarflanadigan vaqtni kamaytiradi.

Smenalar orasidagi tanaffuslarning kamayishi ham ishlab chiqarish siklining qisqarishiga olib keladi. Bunga 
smenalar sonini ko‘paytirish orqali erishish mumkin.

X U L O S A
Yuqoridagi fikrlar va olib borilgan tadqiqotlar natijasida xulosa qilish mumkinki, ishlab chiqarish davomiyligi 

korxonada ishlab chiqarishni tashkil etish holatiga baho beradigan muhim ko‘rsatkich hisoblanadi. Bundan 
tashqari, qisqa ishlab chiqarish sikli ishlab chiqarish tuzilmasining moslashuvchanligining belgisidir, bu esa 
bozor sharoitidagi o‘zgarishlarga tezda javob berishga imkon beradi. Ishlab chiqarish siklini qisqartirish har 
qanday tadbirkorning eng muhim vazifasidir. Mahsulot ishlab chiqarish sikli kamaysa, kompaniyaning asosiy 
ko‘rsatkichlari yaxshilanadi. 

Ishlab chiqarish muddatini qisqartirishga texnik bazaning holati, ish joylarini tashkil etish sifati, xodimlarning 
intizomi, notexnik yordamchi jarayonlarni takomillashtirish, ishlab chiqarishni tashkil etish darajsi kabi omillar 
ta’sir ko‘rsatadi.

Xulosa qilish mumkinki, ishlab chiqarish sikllarini qisqartirish uchun quyidagi yo‘nalishlarda tadbirlar ishlab 
chiqaish lozim:

●	 mahsulot konstruktsiyalarini uning ishlab chiqarish qobiliyatini va birlashtirish darajasini oshirish nuqtai 
nazaridan takomillashtirish;

●	 texnologiyani takomillashtirish, ishlov berishning mehnat intensivligini pasayishiga olib keladigan prog
ressiv texnologik jarayonlarni joriy etish; 

●	 ishlab chiqarish va yordamchi jarayonlarini raqamlashtirish;
●	 ishlab chiqarishni rejalashtirish va tashkil etishning zamonaviy tizimini joriy etish;
●	 texnologik operatsiyalar ketma-ketligiga muvofiq ish joylarini oqilona rejalashtirish;
●	 ish joylariga xizmat ko‘rsatishni yaxshilash;
●	 tabiiy jarayonlarni tegishli texnologik operatsiyalar bilan almashtirish, masalan, induksion quritish, quy-

malarning sun’iy qarishi, termal pechlardagi qismlar.
●	 korxonalarning ish rejimini optimallashtirish.
Ushbu yo‘nalishdagi tadbirlarni joriy etish korxona samaradorligini oshirish, daromadini ko‘paytirish, raqo-

batbardoshligini ta’minlash imkoniyatini yaratadi.

